
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Орос хэлнээс орчуулсан Т. Содномдаржаа

	 

	 

	 


Энэ жил зээл дээр улаан лооль үзэгдэхгүй болсон тул нутгийн захиргааны зөвлөл сониноор дамжуулан «Нийгмийг аюулаас хамгаалах хэлтэс улаан лоолио нууж буй хүнийг нэн даруй мэдэгдэхийг хүсэж байна.

	Гэмт хэрэгтнийг мэдсэн атлаа анхаарал тавиагүй хүмүүсийг иргэнийхээ үүргийг биелүүлээгүй хүн гэж үзнэ ээ» гэж олон түмэнд зарлан тунхаглажээ.

	 

	 

	 

	Утас жингэнэв.

	— Багш аа, утас дуугараад байна аваадхаач гэж Шерлок Холмст түүний туслах доктор Уотсон хэллээ.

	— Энэ ч надтай ярья гээгүй байлгүй. Хэрвээ над байсан бол нөгөө тасалгааны утас дуугарах ёстой. Хэрвээ, нэг нөхөрт нь утасдвал нөгөө нь асуух ёс туркт чинь дэлгэрчхээд байна.

	— Багш аа, «Та утсан дээр хэнийг дуудав?» гэдэг роман уншсан уу гэж доктор Уотсон асуув.

	— Тийм ээ уншсан. Хэрвээ тасалбараар нь авч үзвэл бүх утас утасны хороонд ашигтайгаар дуугардаг байна.

	Утас дуугарсаар ажээ.

	Шерлок Холмс гансныхаа соруулыг бухимдангуй зууж:

	— Доктор Уотсон магадгүй маш чухал хэрэг гараад утасдаж байж болох юм. Юу гэж байгааг нь мэдээдэх гэв. Доктор Уотсон харилцуурыг авч

	— Хэнтэй ярих вэ? гэлээ.

	— Энэ уран гуа Катеринагийн гэр үү? гэсэн сандрангуй дуу дуулдав.

	— Биш ээ! Энэ байшингийн эзэгтэй мөн л уран гуа авч Катерина биш ээ, харин Марина гэдэг юм... Танд тийм яаралтай хэрэг гараа юу? гэж асуутал.

	— Тийм ээ, тийм, маш яаралтай хэрэг гарлаа! Уран гуа Катеринатай заавал уулзах хэрэг гарсан юм. Би тэр бүсгүйг утсаар эрээд сар гаруй болж байна.

	— Хэрвээ тийм яаралтай юм бол хаягаа орхичих, бид түүнийг чинь олж мэдэгдье.

	Энэ үед хаалга тогшлоо. Тасалгаанд шуудан зөөгч орж ирээд Холмс гуайд цахилгаан авчирч өглөө. Шерлок Холмс: «Нууц цагдаагийн эрхэм тагнуулч, эрхэм Шерлок оо, Адены хотын аюулаас хамгаалах газар үнэнч нэг иргэнээс авсан мэдээ ёсоор хилийн хулгай хийгчдийн хэсгийн нэг эмэгтэй өөртөө хоёр зуун тавин грамм улаан лооль нууж хил гарлаа. Зохих арга хэмжээ авч, яаралтай мэдэгдэнэ үү?

	Хилийн хулгайч нартай тэмцэл явуулах товчоо Хоёрдугаар хэлтэс.

	Сэргийлэхийн хоёрдугаар бүрэн эрхт шаламгай ангийн Хасаноглу Али Молниеносный, Кютахьи нутагт 1925 онд төрсөн» гэжээ.

	— Багш аа яах билээ? гэж доктор Уотсон сэтгэл хөөрчихсөн асуухад

	— Энэ ч маш амархан, эхлээд цахилгаанд нь хариу бичье.

	— За тэгээд?

	— Дараа нь тэд бидэнд хариулна.

	— Тэгээд цааш нь?

	— Бид дахиад хариу явуулна!

	— За ингээд яах вэ?

	— Тэд дахиад л бидэнд бичиг, бид дахиад л хариулна, тэд дахиад л бидэнд бичиг. Ингэсээр байгаад хоёр талын нэг нь залхаж бичихээ болино байх...

	— Тэр ч тийм ээ багш аа, гэвч...

	— Тэгэхлээр нөгөө тал нь сануулж, баталгаа гаргана. Ингээд л бөөн бичиг сачиг болж бичээч, нарийн бичгийн дарга, бичиг хэргийн эрхлэгч, хадгаламжийн хүмүүс, цэвэрлэгч, хаалгач хүртэл авах албанд орно. Нягтлан бодогч ч хэрэгтэй болно. Тэр үед бид хэлтэс товчоо, хэсэг болон хуваагдана.

	— Өө тийм юм байсан юм уу!

	— Манайх өөрийн төсөвтэй болно. Тэгээд эцсийн эцэст манайд «улаан лооль эрэх ерөнхий захиргаатай» ч болно.

	— Багш минь ээ энэ ч яах вэ. Харин тэр хоёр зуун тавин грамм улаан лооль нуусан эмэгтэйг яах вэ?

	— Энэ бүх хугацаанд чинь улаан лооль үржиж бүхэл бүтэн тонн болчихно шүү дээ...

	— Холмс гуай, та англид байхдаа өөрөөр ажилладаг байсан шүү дээ гэхэд

	— Тийм ээ. Тэр чинь англид шүү дээ. Гэхдээ цагдаагийн нэртэй том тагнуулч нутгийн нөхцөлд түргэн дасаж сурах ёстойг битгий мартаарай. Улаан лоолийн тухайд бол яарах юм алга, харин цахилгаанд нь түргэн хариулсан нь дээр гээд:

	«Тасус хотын аюулаас хамгаалах газар хоёрдугаар хэлтэс, хилийн хулгайч нартай тэмцэх товчоо. Хоёрдугаар хэсэг, Дөрөвдүгээр бүлгийн удирдлагад.

	Таны газрын... өдрийн... тоот бичгийн хариу болгох нь:

	Үнэнч нэг иргэнээс авсан мэдээ ёсоор хилийн хулгай хийгчдийн хэсгийн нэг аль нэг газраа хоёр зуун тавин грамм улаан лооль нууж хил гарлаа гэсэн цахилгааныг бид хүлээж авлаа. Гэвч мөрдлөг хийхэд чухал шаардагдах баримт болох улаан лооль бүрэн гүйцэд боловсорсон эсэхийг дурдаагүй учир нэн даруй тодруулахыг хүснэ.

	Нууц цагдаагийн олон улсын төлөөлөгч Шерлок Холмс» гэж бичлээ.

	Доктор Уотсон хариуг цохиж дуустал дахиад утас дуугарлаа:

	— Байна уу... хүү минь энэ чинь цагдаагийн анги уу? Түргэлээрэй, бушуулаарай! Энд нэг нөхөр улаан лооль сагсандаа нуучхаад дамлан худалдаж байна гэв.

	— Та хэн гэдэг хүн бэ? хэмээн Уотсон асуув.

	— Шехназ гэдэг.

	— Хэдэн настай вэ?

	— Нас ямар хамаатай юм бэ?

	— Авгай минь, таны насыг мэдэхгүйгээр би яаж мөрдлөгөө явуулах юм бэ? Гучин настай хүнд туслах, дөчин настай хүнд туслах хоёр өөр хэрэг шүү дээ.

	Доктор Уотсон цагдаагийн хашир догь тагнуулчдад байдаг аргаар бүх зүйлийг нягт нямбай асууж мэдээд бичиж дуусангуут «Одоохон очно» гээд харилцуураа тавилаа. Шерлок Холмс нөхрийнхөө хамт хөнгөн шалмаг алхаагаар гарч одлоо. Гэмт хэргийн эзнийг хар зах дээр эрэх хэрэгтэй болсон нь тодорхой болов.

	— Хоёулаа хаашаа явах билээ гэж Шерлок Холмс туслагчаасаа асуулаа.

	— Ээ монди, чи чинь асуугаад л байсан хаягийг нь авдаггүй яачихсан юм!

	— За яах вэ ахар богино хугацаанд уг явдлыг амжсанд чинь баярлалаа. Чи өөрөө тэр эмэгтэйг утасдаж хаягийг нь мэдэх хэрэгтэй.

	Тэд буцаж ирлээ. Доктор Уотсон утасдав.

	— Уучлаарай. Би дөнгөж саяхан тантай ярьж билээ. Гэвч таны утасны дугаарыг асуухаа мартчихаж гэж харилцуурыг авсан авгайд хэлээд, — Та хэрвээ татгалзахгүй бол хэлж өгнө үү! гэв.

	Сайх эмэгтэй утасны гурав дахь тоог хэлж байгаад гэнэт:

	— Та миний утасны дугаарыг мэдэхгүй байж, яагаад над руу залгачихсан юм бэ? гэж асуув.

	— Би санамсаргүй л нэг залгачихсан юм. Бүх утаснууд будилчхаад байна шүү дээ. Санамсаргүй тэр хэрэгтэй дугаараа оночхож юу магад гэж бодсон юм. — Та мөн сайн хүн юм аа! Таныг хэн гэдэг билээ!

	— Би нэрт тагнуулч Шерлок Холмсын туслагч. Баларсан авгай улаан лооль хил давуулжээ. Бид түүнийг олох гэж байгаа нь энэ гэв.

	— Тэгвэл та нарын эрээд байгаа тэр эмэгтэй чинь би байна!

	— Бид тэр авгайг эрээгүй. Улаан лоолийг нь л эрсэн юм! Хэрвээ та улаан лоолийг нь олбол бүх ариун шударга хэргийн тусын тул бидэнд мэдэгдээрэй гээд доктор Уотсон харилцуураа өлгөхийг яарав.

	— Багш аа, өнөөдөр ингээд болох юм биш үү. Дахиад эрэл хийнэ гэхэд бид нэлээд ядарчихжээ гэв.

	Яг энэ үеэр алдарт тагнуулч цамцаа тайлж томруулагч шилээр харна.

	— Багш аа, та ямар нэгэн мөр олоо юу хэмээн сэтгэл догдолсон доктор, Уотсон асуув.

	— Тэглээ, ханцуйнд нохой бөөс орчхож, энд л байх ёстой гэж Шерлок Холмс хариулав.

	Доктор Уотсон цагаа харж,

	— Багш аа, яг таван цаг болчхож, ажлын цаг дуусчхаж. Та зөвшөөрвөл улаан лоолийнхоо эрэлд маргааш явъя.

	— Ээ чааваас, би өнөө шөнө Хорхорын цагдаагийн хэсэг дээр жижүүрлэх ёстой.

	— Өө тийм үү. Сайн хийхийг ерөөе! 

	Бүр хаалга дээр оччихсон Шерлок Холмс:

	— Хэрвээ улаан лооль олбол над хоёр ширхгийг өгөөрэй. Улаан лоолийн хачир идмээр байна!

	 


“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1962 онд эрхлэн хэвлүүлсэн “АЗИЗ НЕСИН : ХЭРЭВ БИ ЭМЭГТЭЙ БАЙСАН САН БОЛ” номын гарчиг

	 

	Хэрэв би эмэгтэй байсан сан бол доо

	Мэс засалчдын их хурал

	Хүн хэрхэн галзуурсан нь

	Энэ чинь хаанахын юм бэ

	Төрөлх нутаг минь дэвжин дээшилтүгэй 

	Уйлахгүй байх бэрх ээ!

	«Заан» хэмээх хочтой Хамдийг хэрхэн баривчилсан нь

	Цагаан толгойн эхний үсэг

	Нэг бүдрэхээрээ долоо бүдэрдэг

	"Гайхамшигт" толь

	Ес суртахууны хичээл дээр

	Та хэчнээн л юм хэрэгтэй гэж үзэж байна

	Чийдэнгийн шонд хүлээстэй хүн

	Шивэгчин авах гэсэн нь

	Зааварлагч ирэх гэнэ

	Үгээгүй хоосон мандтугай!

	Сүрьеэгээр өвчлөх хэрэгтэй болсон нь

	Цөмөөрөө л бүтээн босгогчид

	Шерменди хэзээ төрөө вэ

	Хүүхдийг битгий уйлуул

	Энэ над падгүй

	Шинэ тогоо тавихад болсон цайллага дээр

	Хэрвээ ялаа байхгүй сэн бол

	Нарийхан бөгөөд сайхан

	Одоогийн хүүхдүүд ийм л болж

	Бичгийн хэв

	Битгий донгос

	Улаан лоольтой хөөцөлдсөн нь 

	Дэлхий дээр хамгийн тарган хаан бясаа хоёр 

	Талбайн цаг

	 


“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1962 онд эрхлэн хэвлүүлсэн “АЗИЗ НЕСИН : ХЭРЭВ БИ ЭМЭГТЭЙ БАЙСАН САН БОЛ” номын Хэвлэн нийтлэлийн мэдээлэл

	 

	Азиз Несин

	 

	Хэрэв би эмэгтэй байсан сан бол

	 

	Орос хэлнээс орчуулсан Т. Содномдаржаа

	 

	Засан найруулсан Ш. Цэрэнрагчаа 

	Хавтас чимэглэлийг В. Одгийв

	Техн. ред. Г. Долгоржав

	Хянагч Д. Цэгмэд, П. Норов

	 

	* * *

	 

	Хэвлэлтэд 1962 оны 9-р сарын 29-ний өдөр.

	Хэв. хуудас. 6 

	Хэв. нэгж хуудас 9,84.

	Улаанбаатар, Сүхбаатарын талбай 2.

